
Sarasvata Giti Stotram

ஸாரஸ்வதகீ³திஸ்தோத்ரம்

பா⁴ரதநந்த³நவந்த³நநந்தி³தா விஹரதி பா⁴ரதீ நவவநப⁴வநே ।
சரணகமலத³லபரிமலமது⁴ரிதமது⁴கரரவமுக²ரிதமது⁴பவநே ॥
ஜநமநோரஞ்ஜநகு³ஞ்ஜநக³ஞ்ஜநவீணாநாத³நஜிதஸுரவநஸத³நே ।
பிககுலகலகலகலயிதகிஸலயசலிதசமரவ்ரு’தஸரஸிஜவத³நே ॥
ஹம்ஸவிட³ம்பி³தஹம்ஸகஶிஞ்ஜநதூ⁴நிதபுஞ்ஜிதஸிதவநகமலே ।
ஶஶத⁴ரருசிஹரமுக²ருசித⁴வளிதத⁴வளரத³நருசிஶுசிகரவிமலே ॥
பூ⁴ஷிதஸிததந்வங்கா:³ ஶ்வேதஸரோஜமண்டி³தே ।
பா⁴ரத்யா பா⁴ரதாரண்யே பா⁴ரதீ பா⁴ந்தி பா⁴ரதி:॥ 1॥
ப்ரலயாம்பு³நிதௌ⁴ புரா மமௌ ந விரிஞ்சிமுகா²ம்பு³ஜோத்³க³தா ।
தநுநாத³மயீ ச யத்தநுர்நநு ஸாத்³ய வநேऽபி ஶோப⁴தே ॥ 2॥
ஶ்வேதஹம்ஸகமலாஸநா ஸிதா ஶ்வேதவர்ணபரிதா⁴நமண்ட³நா ।
வ்யஜ்யதே மது⁴ரவல்லகீரவை ரக்தபாத³கமலாப⁴யா பரம் ॥ 3॥
தருநிஷண்ணாப்ரஸவபிகாருதம் மது⁴ஸமீரஸமீரணசஞ்சலம் ।
ஶிஶிரஸாந்த்³ரப்ரதந்த்³ரிப்ரபோ³தி⁴தம் விரசிதம் ஸ்வத்³ரு’ஶேவ தயா வநம் ॥ 4॥
க்வணத்³விபஞ்சீமலிமஞ்ஜுகு³ஞ்ஜநைர்மராலநாதை:³ பத³நூபுரத்⁴வநிம் ।
விமிஶ்ரயந்தீ பவநாவதூ⁴நநச்ச²லேந வாணீ மது⁴ரம் ப்ரந்ரு’த்யதி ॥ 5॥
சலகிஸலயலீநா: கோகிலா வீதராகா³
விஷயிணா இவ ப்⁴ரு’ங்கா³ மாத⁴வீக³ந்த⁴முக்³தா:⁴ ।

லலிதமலயவாதா: ப்ரேமிகா லோகபாலா
வநப⁴வநமுபேதா பா⁴ரதீவந்த³நார்த²ம் ॥ 6॥

புண்யம் தத் காநநம் த⁴ந்யம் வரேண்யம் மங்க³ளாவஹம் ।
ஸகீ²வல்லபதோ லக்ஷ்மீபா⁴ரத்யௌ யத்ர ஸம்ஸ்தி²தே ॥ 7॥
கா த்வம் வாணீ ம்ரு’க³ய வத³நம் ஶ்வேதபத்³மாஸநாஹம்

நீராதா⁴ரம் வ்ரஜ வத³ ரமே ! நாம தே சஞ்சலாஹம் ।
யத்ராஸி த்வம் ந ச மம க³தி: பஶ்ய லோலே ! நிகுஞ்ஜம்

பா⁴ஷாகாந்திஸ்பு²ரிதவிப⁴வம் பாந்து வாண்யோ ஜநந்யோ:॥ 8॥
வேதா³ யஸ்யா: கிரீட: கமலநயநயோ ரஞ்ஜநம் த³ர்ஶநாநி

ஸ்வாங்கே³ புண்யம் ஸுஶுப்⁴ரம் ஸுருசிரவஸநம் நூபுரம் ந்ரு’த்யகீ³தம் ।
காவ்யம் ஹாரஶ்ச கண்டே² ருசிரபு⁴ஜயுகே³ கம்ங்கணம் ப்³ரஹ்மசர்யம்

யோத்³பா⁴ஸா ப்³ரஹ்மவித்³யா கடிதடரஶநா பூ⁴ஷணை: கிந்நு தஸ்யா:॥ 9॥
த்⁴யேயா நித்யம் ஹரிஹரவிதி⁴த்⁴யாதமூர்தி: ப்ரஸந்நா

ஜ்ஞேயா நித்யம் ஸப²லவிபு³த⁴ஜ்ஞாநதா³த்ரீ ச தா⁴த்ரீ ।
கே³யம் நாம ப்ரணவமது⁴ரம் ஸர்வக்திஸ்வரூபம்

பேயம் தஸ்யா: பத³கமலயோ:ஸ்யந்த³நம் மாகரந்த³ம் ॥ 10॥
ஹ்ரு’த்குஞ்ஜே சேந்ந வஸதி ஜநநீ மஞ்ஜுகுஞ்ஜாஸநை: கிம்

ப⁴க்திஶ்சேந்ந ப்ரஸரதி பரமா சந்த³நைர்நந்த³நை: கிம் ।
நீரம் சேந்நோ க³லதி நயநயோ: புண்யக³ங்கோ³த³கை: கிம்

ப்ரத்யங்க³ம் சேந்ந லஸதி புலகை: த்⁴யாநமந்த்ராதி³பி:⁴ கிம் ॥ 11॥
காருண்யைகநிதி: ⁴ விதி⁴ப்ரதிநிதி: ⁴ ஜ்ஞாநாம்பு³தி: ⁴ புண்யதீ⁴-
ர்நீதிச்ச²ந்நவிதி:⁴ ஸமாதி⁴மது⁴ரஸ்தீவ்ராதி⁴ஸம்பா³த⁴ந: ।

யஸ்யா நேத்ரமணிப்ரபா⁴கநகிதோ நூநம் ப⁴வேத்³ பா³லிஶ
ஶ்சித்தாநந்த³லஸந்மராலரமணாம் வந்தே³ ஜக³த்³வந்தி³தாம் ॥ 12॥

அஜ்ஞாநத்⁴வாந்தராஶிம் ஸ்பு²ரத³மலவபூரோசிஷா நாஶயந்தீம்
வீணாகா³நை: நராணாம் யுக³ஶதவிததாம் நோத³யந்தீம் ப்ரஸுப்திம் ।

ப⁴க்தாலீந ஶ்ரீபதா³ந்தே ஸரஸிஜரஜஸா லாஸயந்தீம் ஸலீலம்
வந்தே³ऽநிந்த்³யாம் ப்ரபு²ல்லாம் த்ரிபு⁴வநஜநநீம் பா⁴ரதீமிஷ்டதே³வீம் ॥ 13॥

மாத: !
ந ஜாநே விதா⁴நம் ந மந்த்ரம் ந யோக³ம்

ந யாசே வித³க்³தா⁴த்³ரு’தம் பாத³பத்³மம் ।
த்வது³த்ஸங்க³லீநஸ்த்வஹோ நாமகீ³தை:
கதா³ தீ³ர்க⁴காலம் ஸதா³ யாபயாமி ॥ 14॥

இதி ஸாரஸ்வதகீ³திஸ்தோத்ரம் ஸம்பூர்ணம் ।

